WARQADDII
YUUDAS

Salaan

11Anigoo Yuudas ah oo ah
addoonkii Ciise Masiix,
Yacquubna walaalkiis ah, waxaan
wargaddan u qorayaa kuwa loo
yeedhay oo llaaha Aabbaha ahu
jecel yahay, Ciise Masiixna loo
dhawray. 2 Naxariis iyo nabad iyo
jacayl ha idiin bateen.

Kadigidda Macallimiin Been Ah
lyo Dabiicad Qudhun Ah

(2 But. 2)

3 Gacaliyayaalow, intaan aad u
dadaalayay inaan idiin soo qoro
wax ku saabsan badbaadada
inaga dhexaysa, waxaa dirqi igu
noqday inaan idiin soo qoro oo
aan idinku waaniyo inaad aad
ugu dadaashaan iimaankii mar
la wada siiyey quduusiinta oo
dhan. 4 Waayo, waxaa jira himan
garsoodi idiinku soo galay, waana
kuwii waa hore xukunkan loo
goray, oo ah kuwa aan cibaadada
lahayn, oo nimcada Ilaaheenna
ku beddela nijaas, oo inkira Ciise
Masiix oo ah Sayidkeenna iyo
Rabbigeenna keliya.

5Hadda, in kastoo aad hore
u tigiineen wax kasta, waxaan
jeclahay inaan idin xusuusiyo sidii
Rabbigu dad uga badbaadiyey

dalka Masar, dabadeedna u
baabbi'iyey kuwii aan rumaysan
isaga; ®o0o malaa'igihii aan
dhawrin madaxtinimadoodii,
laakiinse rugtoodii ka tegey,
wuxuu ilaa xukunka maalinta
weyn ku hayaa silsilado weligood
ah iyagoo gudcur ku hoos jira.
7Si la mid ah Sodom iyo Gomora
iyo magaalooyinkii kale ee ku
wareegsanaa 0o sinaystay oo jidh
kale uga daba orday, ayaa masaal
laga dhigay, iyagoo cigaabta
dabka weligiis ah ku silcaya.

8 Weliba kuwan riyooda
sidaas oo kalay jidhkooda u
nijaaseeyaan, sayidnimadana u
nacaan, oo kuwa derejada leh
u caayaan. 2Llaakiin Mikaa'iil
oo ah malagga sare markuu
Ibliiska kula murmayay meydkii
Muuse aawadiis, kuma uu
dhicin inuu xukun cay ah ku
xukumo, laakiinse wuxuu ku
yidhi, Rabbigu ha ku canaanto.
10 Laakiin kuwanu wax kastoo
ayan garanaynba way caayaan,
00 waxay ku baabba'aan waxay
abuuristooda ku garanayaan
sida xayawaanka aan cagliga
lahayn. 1Waa u hoog iyaga,
waayo, waxay raaceen jidkii
Qaabiil, oo faa'iido aawadeed
ayay Balcaam qaladkiisii ugu

yaaceen, oo waxay ku halligmeen
fallaagadii Qorax. 12 Kuwanu waa
dhagaxyo qarsoon oo ku dhex
jira  cashooyinkiinna jacaylka
markay idinla faysteeyaan iyagoo
aan  cabsanaynin;  waxayna
yihiin adhijirro naftooda jira,
iyo daruuro aan biyo lahayn oo
dabaylo kaxeeyaan, iyo geedo
jiilaal oo aan midho lahayn, oo
laba goor dhintay, oo la rujiyey;
Bijyo hirar kacsan oo badda, oo
ceebtoodu xumbaynayso, iyo
xiddigo ambaday, oo madowga
gudcurka weligood loo hayaa.

14 Enoog oo ahaa farcankii
toddobaad oo Aadan isna
kuwanuu wax ka sii sheegay

isagoo leh, Bal eega, Rabbigu
wuxuu  yimid isagoo wata
guduusiintiisii aan tirada lahayn,
15inuu xukun ku soo dejiyo kulli,
iyo inuu kuwa aan cibaadada
lahayn oo dhan ku caddeeyo
shuqulladoodii  cibaadola'aanta
ahaa oo ay cibaadola'aanta ku
sameeyeen, iyo waxyaalihii adkaa
oo dhan oo ay dembilayaasha
aan cibaadada lahaynu isaga
ka sheegeen. 1®Kuwanu waa
kuwa gunuunaca, oo cawda, oo
damacyadooda xaaraanta ah ka
daba orda, afkooduna wuxuu ku
hadlaa hadallo isweyneyn ah,
dadkana way u kala eexdaan inay
faa'iido helaan aawadeed.
17 Laakiinse

gacaliyayaalow,

idinku,
Xusuusta

hadalladii rasuulladii
Rabbigeenna Ciise Masiix ay hore
idinkula hadleen. 18 Waxay idinku
yidhaahdeen, Ugu dambaysta
waxaa jiri doona kuwa wax ku
majaajilooda, oo daba socda
damacyadooda aan cibaadada
lahayn. 1°Kuwanu waa kuwa
dadka kala erya, oo nafta dunida
u nool iyagoo aan Ruuxa lahayn.
20 | qakiinse, gacaliyayaalow,
nafsaddiinna ku dul dhisa
rumaysadkiinna aad quduuska u
ah, oo Ruuxa Quduuska ah ku
tukada, 21nafsaddiinna ku haya
jacaylka llaah, idinkoo sugaya
naxariista  Rabbigeenna Ciise
Masiix oo idin geeynaysa nolosha
weligeed ah. 22Kuwa shakisan
u naxariista; 23 qaarna dabka ka
dhufta oo badbaadiya, gaarna u
naxariista idinkoo cabsanaya oo
nacaya xataa dharka jiidhka ku
wasakhoobay.

Duco

24 0o kan kara inuu turunturada
idinka ilaaliyo oo uu ammaantiisa
idin hor taago, idinkoo aan
iin lahayn oo aad u faraxsan,
25 jsagoo ah llaaha keligiis ah oo
Badbaadiyeheenna ah, ammaan
iyo weynaan iyo xoog iyo amar ha
u ahaadeen xagga Rabbigeenna
Ciise Masiix, wakhtiga oo dhan ka
hor iyo haatan iyo weligeedba.
Aamiin.

